
Акэ роспхэндимо пала Ноё тай 
пала лэхкирэ чяворэн. 
Машкар манушэн кодыла 
вряматири кацик Ноё терэлас 
чячюнэ рындуря тай сля би 
дошатиро. Вов пхирэлас 
                   Дэвлэґа. Дэвэл 
                                      удыкхля, 
                                       сар пхув 
                                       мусардапэ пала 
                                        када, со всаворэ 
                                                    мануша пэ пхув 
                                                     пэрэболдыне 
                                                       пэхкирэ дрома.



Тунчи Дэвэл пхэнда Ноёсти: — Мэ терава, 
со всаворэ, ко исин джювдэ, хасявэна, 
пала лэн пхув пхэрдыня глабаґа. Мэ 
  умарава и лэн, тай всавори пхув. 
         Стер пэсти ковчеґо рандятар 
           гоферо. Стер дэ лэ цэрора тай 
               макх лэ смолаґа 
                  гасатар тай 
                  андрал.



Акэ сар ту лэ стерэґа: 
ковчеґо 300 куя дэ 
лунгима, 50 куя дэ 
буґлима тай 30 куя 
дэ вучима. 



Лэ пэґа всаворо хамо тай 
стидэ лэ пэстэ, соб тэ ха 
и тути, и лэнди.



Залиджя дэ ковчеґо всаворэн жывотнонэн по дуй, лэ 
тай ла, соб вонэ тэ аченпэ джювдэнца ектханэ туґа. 



Лэ пэґа по ефта пара всаворэндар жужэндар 
жывотнонэн, ла тай лэ, тай пав екх пара 
всаворэндар нажужэндар, ла тай лэ, 
тай пав ефта пара всаворэндар 
чириклендар, соб тэ авэл и вов , 
и вой, соб тэ фирисарэ лэн 
всаворэн пэ пхув. 



Ноё, лэхкирэ чявэ, 
лэхкири ромни тай 
ромня лэхкирэн чявэн 
заджиле дэ ковчеґо, соб тэ 
фирисарэпэ потопостар. 



Кала Ноёсти сля шов шэла 
бэрша, дэ дэшуефтато диво дэ 
дуйто чён, прочиндэпэ всаворэ 
ханинга барэ панехкирэ, тай оттердэпэ 
фылястры болыбэндирэ, . . . 



. . . тай джялас пэ пхув брышынд 
саранда дивэса тай саранда ратен.



Пани вса авэлас тай авэлас, ай 
ковчеґо пхирэлас пав пани. 



Пани кади вучес подлиляпэ пэ пхув, со ушаравда 
всаворэ вуче плая тала болыбэн. Всаворэ пэ пхув, 
кастэ дэ ратуен сля джювимо, муля. 



Дэвэл рапирда пала Ноё тай пала 
всаворэн дыких зверёнэн, тай пала 
ското, савэ сле лэґа дэ ковчеґо, тай 
Вов бичялда балвал пэ пхув, тай 
пани ачиля тэ уджя. 



Проджиля саранда 
дивэса, тай Ноё оттерда 
фылястра, саво вов 
стерда дэ ковчеґо. Тунчи 
Ноё вымукля гурунгэ, соб тэ 
удыкхэ, сджиля ли пани упрал 
пхуятар, нэ гурунго на аракхля 
шуко тхан, соб тэ бэшэ тэлэ, 
пала када со пани ушаравэлас 
всавори пхув, тай рисардапэ Ноёстэ дэ 
ковчеґо. 



Дэ биш ефтандиро диво дуйтонэ чёнэхкиро пхув 
ачиля всавори шуки. Тунчи Дэвэл пхэнда Ноёсти:—
Выджя ковчеґостар ту тай тири ромни, 
тай тирэ чявэ, тай лэндирэ ромня. 



Ноё стерда РАЕСТИ жэртвенико, лиля жужэн 
жывотнонэн тай 
чириклен 
кожнонэстар 
родостар, зачинда 
лэн тай спхабарда 
лэн пэ яг. 



Дэвэл пхэнда: 
— Акэ знако 
заветохкоро, саво 
Мэ дав тумэнди тай 
всаворяти джювимати, 
саво тумэнца, пэ всаворо 
родуря, савэ авэна. 

Мэ тховав дэ Мурэ 
тучи радуґа, тай вой 
авэла знако 
заветохкоро, саво 
Мэ дав пхуяти. 



Кала Мэ 
бичялава тучи пэ 
пхув, дэ тучи 
авэла радуґа, тай Мэ 
взрапирава Муро 
завето, саво Мэ дав 
тумэнди тай кожнонэсти, 

дэ кастэ исин 
джювимо. Никала 
будэр баро пани на 
умарэла вса 
джювдо.



Дэвэл бахтисарда 
Ноё тай лэхкирэн чявэн и 
пхэнда лэнди: — Мэк тумэндэ 
авэна чяворэ, тай мэк лэн 
авэла бут, тай пхэрдён пхув. 



Чявэ Ноёхкирэ, савэ 
выджиле ковчеґостар, сле Симо, 
Хамо тай Яфето (Хамо сля дад 
Ханааности). Кала трин сле чявэ 
Ноёхкирэ, тай лэндар выджиле 
народуря, савэ 
розджилепэ пав пхув.

